
BABESLEAK
BABESLEAK ipuin irudidunak natura, gure planeta, babesteko 

beraien gorputza jartzen duten emakumeen lana ikustarazi nahi du.

Naturaren balioa eta bera babesteko dugun erantzunkizuna              
gogorarazten digu.

Ipuin bat baino askoz gehiago da. Adimenak eraldatzeko 
eta bihotzak sentsibilizatzeko tresna bat da. Honen  
bitartez, amesten dugun beste mundu posible baten 

eraikuntzan pertsona gehiago nahasi nahi ditugu;    
emakumeak eta herriak askeak izateaz gain, gure            

bizitzak sostengatzen dituen natura zaintzen              
dugun mundua hain zuzen.

MÁS



AGIAN EZAGUTZEN EZ DITUZUN 
HITZAK
Abya Yala 

Jatorrizko herriek Amerikar kontinentea izendatzeko erabiltzen duten izena. "Lurra 
bizi-odolean" esan nahi du.

Quetzal 
Ertamerikako eskualdean bizi den lumadi berde eta gorridun hegaztia da.       

Quetzalcoatl, lumadidun suge sortzailearen oinordekoa denez, maien kosmobisioan 
animalia sakratua da.

Emakume arbasoak
Gure aurretik egondako emakumeak. Haien sabel eta bizitzetatik sortzen dira 

gureak; jakintsuak, garaien eta energien bidez gidatzen gaituztenak.

Elkar-babestea (acuerparse gasteleraz)
Modu kolektiboan naturaren eta bestelako borroken defentsari eta babesari eustea, 

pairatzen diren bidegabekeriei eta mehatxuei aurre eginez, elkar laguntzea eta 
babestea. Lagunaren sorbalda ez ezik, emozioak ere zaintzea.

Milpa 
Komunitatean landutako zelaiak dira. Antzinako tekniken bitartez, arbasoen haziak, 
babarruna, barazkiak eta, batez ere artoa ereiten da. Abya Yalako herri ugariren 
dietaren oinarria dira bertan landatzen diren elikagaiak. Herrien nortasun- eta 

jakinduria-adierazpena dira. Nahuatl hizkuntzatik eratortzen da ‘mil-pa’ eta        
“landutako-zelaia” esan nahi du.

Bizitzaren sarea 
Lurrean zein kosmosean bizitzaren interkonexioaren beharra islatzen duen        

adierazpena da. Izaki guztiek elkar behar dugularen aitortza da.

Babeslea ehunduz (pro-tejiendo gasteleraz) 
Bere lurra eta bizitza interes ekonomikoengatik mehatxatzen dituzten erauzketa 
enpresei aurre egiteko, Abya Yalako emakumeen eta herrien elkar babeserako eta 

gordetzeko laguntza-sareen ehuntzea.

BABESLEAK



Urak, gure urak, Abya Yalako lurraldea 
zeharkatzen duen urak, mendi           

tontorretatik lautada berdeeneraino,   
Amazoniako oihanetik ozeano            

sakoneneraino, bizitzaz beteriko ibaia, 
basoko fauna eta flora elikatzen dituena, 

quetzalei edaten ematen diena.



Urak, gure urak, mendia arrakalez xahutzen
 duen zauria jasaten du.



Lurrak darion odol beltzarekin gaixotzen da.



Denboraren haria desbideratzen duen energia zikina sortzeko 
geldiarazten da.

 



Makinak basoa 
sarraskitzen eta 

zuhaitzak murtxikatzen 
ikusi ditu.



. Landa homogeneoak ezberdintasuna irensten eta dena kolore 
uniformez tindatzen ikusi ditu.



Urak, gure urak, emakume defendatzaileak 
burdinazko erraldoiak gelditzen

 ikusi eta miretsi ditu.



Elkar babestu,
 iraun eta hazi anitza izan.



Bere eskuekin lurra eutsi.
Hari sendo, garaiezinekin ehundu. 

Ibaiaren, itsasoaren eta mendiaren 
artetik bidea egiten duen begizta   

hautsezinak eta amaigabeak sortuz.



Ezerk geldiarazi gabe
 arnastu.



Gorputza jartzea eta 
bizitzaren sarearekin bat egitea.



Alzar la voz 
cambiando la historia.Ahotsa altxatu 
historia aldatuz.



Urak, gure urak, aniztasuna ureztatu eta milpak koloreztatzen ditu.



Bihurrikeria jario duen urak, gorputza 
eta lurraldea berotzen duena da,      
hegaztiak, loreak, komunitatean,     

elkartasunean gauza berbera dena da.



Izarren azpian argi-izakiak ikusteaz gozatu du, 
komunitateak oroimenaren bidez babesa ehundu du.



Urak, gure urak, nire mezua denboran zehar bidaiatzea, 
beste lurralde batzuetara iristea eta ernetzea nahi du.



Eskerrik asko birritan zure izana eusten duen lurrari.

Eskerrik asko, hirutan, kosmosari, zure bizitza 
eusten duen lurra eusten duen horri.

Eskerrik asko behin zure izanagatik, bizitza hori bere historia, oroimena, 
odol eta sabelarekin mantentzen duen izaki horren esentzia zarena.



ZERGAITIK DA IPUIN HAIN GARRANTZITSUA?

Abya Yalako artoa forma eta kolore anitzetakoa da. Mota hauek, mendeetan zehar, euren jatorrizko herrien 
jakinduria eta ardurari esker iraun dute. Belaunaldiz belaunaldi beraien elikadura oinarria bermatzeko,      

emakumeak, uzta bakoitzean kalitatezko haziak etorkizunean berriro ereiteko aukeratu eta gordetzen joan 
dira. Arto mota ezberdin hauek, era bereko hasi bakarrera mugatzen diren, mendekotasuna sortzen duten 

eta kalitate bera ez duten haziak ekoizten duen eredu neoliberal kapitalistari aurre egiten diote.

Abya Yalako emakume defendatzaileak ere anitzak dira. Eskualde osoan zehar natura indarrez ebasten eta 
naturaren eta bizitzen kontra bortxa egiten duten transnazionalen interes ekonomikoei aurre egiten        

dieten borroka askoren buru dira. Defendatzaileen bizitzen kontra eragindako bortxaketa sistematikoak,    
hauek ihes egitera behartzen ditu.

Meatzaritza, petrolioa, hidroelektrikoa, zur eta monolaborantza erauzketa proiektuetatik ihes egiten dute. 
Jasaten dituzten mehatxuak argitalpeneko irudietan islatzen dira. Egoera hau Kolonbian, Brasilen, Mexikon, 

Hondurasen, Guatemalan, Venezuelan eta Nikaraguan bereziki larria da.

Gehienak emakume indigenak dira. Munduko biztanleriaren %5a baino ez bada ere, herri indigenek gure 
planetako biodibertsitatearen zatirik handiena babesten dute. Beraien naturarekiko bizitza jasangarriak eta 

harmonikoak munduan nagusi den kontsumo-erritmoak eskatzen dituen gero eta baliabide gehiagoren 
beharrei aurre egiten die. Eta horregatik, erasotuenak ere badira.

2017 eta 2018 urteen artean, 65 defendatzaile hil zituzten, hogeita zazpik erailketa saiakerak jasan zituzten 
Erdialdeko Amerikan eta 3.305ek erasoak jasan zituzten, gehienak behin eta berriz (Iniciativa               

Mesoamericana de Defensoras-en azken txostenaren datuen arabera). Kezkagarria da datu horiek aurreko 
biurtekoa bikoizten dutela egiaztatzea. 2010etik 2018ra 156 emakume defendatzaile erail zituzten eskualdean.

Lur-eskubidea eta ingurumen osasuntsurako eskubidea defendatzen duten emakumeek, gizonek aurre egiten 
dieten mehatxuez gain, mehatxu espezifikoei aurre egin behar diete. Ele gaizto kanpainak beraien bizitza 

pribatuan zentratzen dira, eduki sexista edo sexual esplizituarekin. Normalean, salatzen ez den sexu            
indarkeria, defendatzaileak isilarazteko taktika gisa ere erabiltzen da. Buruzagitza postuak betetzen dituzten 

emakumeak ohiko genero-rolen aurka agertzeagatik laidoztatuak izaten dira.

Konfinamentuarekin eta izurritearekin jazarpena ez da amaitu. Eskualdeko 10 emakume defendatzaile erail 
dituzte aurten, eta askok mehatxatuta eta jazarrita jarraitzen dute. Hauen ia erdiak ez daukate oinarrizko 

beharrak asetzeko edo osasun zerbitzuetarako sarbidea bermatua izateko haina baliabide.

BABESLEAK ipuinaren salmentatik ateratzen dugun irabaziarekin Abya Yala eskualdeko emakume              
defendatzaileei laguntza ekonomikoa emango diegu. Bizitza babesteko beraien lurraldeetatik ihes egin         

behar izan dute, atzean, gehien maite dutena utziz. Beraien egoera hobetu bitartean, duintasunez bizitzeko     
ez dute behar adina baliabide.

